
Libër Kujtimi i Kosovës, Viti 1998

Burimet: SV SRJ, Junaci otadžbine, 37; M. Đo­
šan, Od NATO.., 271-272; Politika, Nemanja Li­
vić, përkujtimi në shtyp, 5.08.1998, FDH-20741; 
KKMKRFJ, Personat.., FDH-10832; USCG 
KGDH, Regjistri.., FDH-8817. 

Isuf (Ramadan) Ahmeti
(15.11.1945, shqiptar nga Stublla/Stubla, komu­
na e Gjakovës/Đakovica, arsimtar, katër fëmijë, 
pjesëtar i UÇK-së)

Isufi punonte si arsimtar i matematikës 
për tridhjetë vjet me radhë në shkollat 
fillore të fshatrave Ponoshec/Ponoševac 
dhe Berjahë/Berjah. Në muajin prill të vi­
tit 1998, u inkuadrua në UÇK. E kryente 
detyrën e oficerit operativ. Ka rënë gjatë 
betejës me forcat serbe, që u zhvillua më 
2.08.1998 në vendlindjen e tij në fshatin 
Stubëll/Stubla. Pjesëtarë të forcave serbe 
e kanë varrosur trupin e tij në varrezat e 
Gjakovës/Đakovica. Pas përfundimit të 
luftës, më 5.09.1999, mbetjet mortore të 
Isufit janë rivarrosur në varrezat e Stubllës/
Stubla.
Burimet: H. Hasani, Dëshmorët.., FDH-25596; 
J. Martinsen, Regjistri.., FDH-26092.

Arif (Adem) Kasumaj
(10.05.1916, shqiptar nga Jabllanica/Jablanica, 
komuna e Gjakovës/Đakovica, shtatë fëmijë)

Sejdi (Adem) Kasumaj
(10.02.1922, shqiptar nga Jabllanica/Jablanica, 
komuna e Gjakovës/Đakovica, një fëmijë)

Forcat serbe e kanë bombarduar 
Jabllanicën/Jablanica më 2.08.1998. Po atë 
ditë u zhvilluan luftimet ndërmjet forcave 
të UÇK-së dhe atyre serbe. Një ditë më 
vonë, më 3.08.1998, sërish kishte të shtëna. 
Arifi dhe Sejdiu gjendeshin në fushë 
[Jabllanicë/Jablanica]. Kur bombardimi 
pushoi, ata u nisën në shtëpi. Nuk u larguan 
shumë kur u qëlluan me armë zjarri nga 
distanca. Një ditë më vonë, trupat e tyre i 
kanë gjetur pjesëtarët e UÇK-së. Që të dy u 
varrosën në varrezat në mëhallën e familjes 
Kasumaj. Pas lufte, mbetjet e tyre mortore 
u rivarrosën në Varrezat e Dëshmorëve të 
Luftës në Jabllanicë/Jablanica.
Burimet: deklarata D.K, FDH-40624; J. 
Osmani, Krimet.., I, 296.

Dalibor (Stojan) Dimov
(23.01.1976, rom nga Piroti, një fëmijë, 
pjesëtarë i UJ-së)

Dalibori punonte në fabrikën Progres në 
Pirot si shtrues i pllakave të qeramikës dhe 
parketit. E kishte kryer shërbimin e rre­
gullt ushtarak në vitin 1995. Pas shërbimit 
të përfunduar ushtarak, në vitin 1996, e 
ka nënshkruar kontratën me UJ dhe u bë 
ushtar profesionist në postbllokun us­
htarak Visočka ržana, në Pirot. U dislo­
kua në Kosovë, në postbllokun ushtarak 
të Koshares/Košare, në qershorin e vitit 
1998. Në datën 4.08.1998, përderisa e ngi­
ste një autoblindë ushtarake, pjesëtarët e 
UÇK-së e kanë qëlluar automjetin e tij me 
një minahedhës. Një cifël e predhës e ka 
lënduar rëndë në qafë. Kishte gjakderdhje 
të madhe dhe ushtarët e UJ-së e çuan në 
spitalin e Prishtinës/Priština. Nga atje u 
dërgua me urgjencë në Nish, e më pas në 
AMU në Beograd, ku në të njëjtën ditë ka 
dhënë shpirt. Familja e ka marr trupin e tij 
më 6.08.1998 dhe, po atë ditë, e ka varrosur 
në varrezat e Pirotit.
Burimet: deklarata V.K, FDH-24726; SV SRJ, 
Junaci otadžbine, 23; KKMKRFJ, Personat.., 
FDH-10832; USCG KGDH, Regjistri.., FDH-
8817.

Velimir (Nikodin) Knežević
(10.05.1923, malazez nga Hereçi/Ereč, komuna 
e Gjakovës/Đakovica, pemëtar) 

Në mëngjesin e datës 5.08.1998, Velimiri 
u nis më këmbë te mjeku në Gjakovë/Đa­
kovica. Nuk u kthye atë ditë në shtëpi. Të 
nesërmen, trupi i tij u gjet afro 200 metra 
larg shtëpisë së tij, në një kanal pranë rrugës 
magjistrale Deçan/Dečane – Gjakovë/
Đakovica [Hereç/Ereč]. Bashkëshortja e 
tij e ka njoftuar policinë [SHPB Gjakovë/
Đakovica], e cila menjëherë i ka kryer he­
timet në vendngjarje. Velimiri u varros 
në varrezat e fshatit Piskotë/Piskot më 
7.08.1998. Gjykata e Qarkut në Leskoc e ka 
dënuar një shqiptar me shtatë vjet burgim 
për shkak të ndihmës në vrasjen e Velimirit 
[identiteti i të dënuarit është i njohur për 
FDH].
Burimet: deklarata R.K, FDH-9189; Gjyka­
ta e Qarkut Leskovac K.br.67/99, aktgjykimi, 


